Монгол Улсын Их Хурлын 2009 оны намрын ээлжит чуулганы Аюулгүй байдал, гадаад бодлогын байнгын хорооны 2009 оны 12 дугаар сарын 22-ны өдөр (Мягмар гараг)-ийн хуралдаан 15 цаг 25 минутад Төрийн ордны “Г” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 18 гишүүнээс 13 гишүүн ирж, 72.2 хувийн ирцтэй байв. Үүнд:
Чөлөөтэй: Сү.Батболд, Г.Занданшатар, М.Энхболд.


Өвчтэй: Д.Хаянхярваа, О.Чулуунбат.

Нэг. Тусгай хяналтын дэд хорооны даргыг сонгох тухай


Хэлэлцэж буй асуудалтай холбогдуулан УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.

Тусгай хяналтын дэд хорооны даргыг сонгох тухай МАХН-ын бүлгийн саналыг УИХ-ын гишүүн Н.Энхболд танилцуулав.

 Уг асуудалтай холбогдуулан УИХ-ын гишүүн С.Оюуны асуусан асуултад УИХ-ын гишүүн Х.Наранхүү, Р.Амаржаргал нар хариулж, тайлбар хийв. УИХ-ын гишүүдээс санал гараагүй болно.

З.Энхболд: -Тусгай хяналтын дэд хорооны даргаар УИХ-ын гишүүн Э.Мөнх-Очирыг улируулан сонгох тухай Байнгын хорооны тогтоолыг дэмжье гэсэн саналыг дэмжиж байгаа гишүүд гараа өргөнө үү.

Зөвшөөрсөн

12

Татгалзсан

  -

Бүгд


12

Гишүүдийн олонхийн саналаар дэмжигдлээ.

 Байнгын хорооны дарга З.Энхболд Банкны байгууллагын үйл ажиллагааны талаар Монголбанкны ажилтай танилцаж, Байнгын хорооны хуралдаанд танилцуулах үүрэг бүхий ажлын хэсгийг УИХ-ын гишүүн Р.Амаржаргалаар ахлуулан ажиллуулахаар болсныг танилцуулав.

УИХ-ын гишүүн Н.Энхболд санал хэлэв.

Хуралдаан 15 цаг 35 минутад өндөрлөв.

 Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН 

БАЙНГЫН ХОРООНЫ ДАРГА З.ЭНХБОЛД

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ Д.ЭНЭБИШ

УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН БАЙНГЫН
ХОРООНЫ 12 ДУГААР САРЫН 22-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 25 минутад эхлэв.


З.Энхболд: -Аюулгүй байдал, гадаад бодлогын байнгын хорооны 2009 оны 12 сарын 22-ны өдрийн хурлыг нээж байна. Ирц танилцуулъя. Амаржаргал, Батсуурь, Ганбямба, Гончигдорж, Жекей, Наранхүү, Оюун, Сайхансамбуу, Н.Энхболд нар ирсэн. Хаянхярваа, Чулуунбат нар өвчтэй, Зоригт ирсэн байна. 2 удаа чөлөөтэй, уулзалттай хамгийн сүүлд ирсэн гээд биччих. Ингээд ирц хүрч байгаа учраас хуралдаанаа эхэлье. Маргаашийн 11.30-ын хурлыг өнөөдөр болгосон нь маргааш Засгийн газрын хуралдаантай давхцаж байгаа учраас.


Хэлэлцэх асуудал 2 байгаа. Манай Байнгын хорооны дэд хороо байдаг манай өөрийн тусгай хяналтын дэд хорооны даргыг сонгох тухай нэгдүгээр асуудал байна. Хоёрдугаар асуудал даргын зөвлөл дээр яриад энэ банк, санхүүгийн асуудал тэр талаар нэг ажлын хэсэг гаргая гэж ярьсан, ажлын хэсгээ томилоод ийм 2 асуудлаар хэлэлцэх асуудлаа батлах уу? За гараа өргөчих, тоолдог хүн хаана байна. 

Р.Гончигдорж: -Дэд хорооны дарга заавал 1 жил болгонд л одоо ингэж, нэг жилийн хугацаанд юм уу?

З.Энхболд: -Байнгын хороотойгоо адилхан юм болов уу. Хуулиндаа адилхан гэнэ үү.

Р.Гончигдорж: -Зүгээр л одоо нэгэнт байж байгаа хүн нь байгаа юм чинь тэгээд зүгээр л үргэлжлээд байгаад байж болдоггүй юм уу? Хуулийнх нь заалт юмыг хараач. Нэг жилийн хугацаатайгаар гэж байна уу?

З.Энхболд: -Хуулиа надад өгөөдөх дөө. Би уншаад өгье. Ялгаа гаргаагүй, Нэг жил үү? Тэгвэл бид нар улируулан гэхгүй зүгээр сонгосугай гэх юм уу. Тийм л дээ. Тэгэхээр тогтоолоо за за хэлэлцэх асуудал дээр өөр асуудалгүй юу сонгох тухай асуудал юм байна. За хэлэлцэх асуудлаа баталчихсан учраас Тусгай хяналтын дэд хорооны даргыг сонгох тухай МАХН-ын бүлгийн саналыг Нямаагийн Энхболд гишүүн танилцуулна.

Н.Энхболд: -Баярлалаа. 3 хүний бүрэлдэхүүнтэй ажиллаж байгаа. Амаржаргал гишүүн, Наранхүү, Мөнх-Очир. Мөнх-Очир одоо даргыг нь хийж байгаа. Манай бүлэг дээр ярьж байгаад Мөнх-Очирыг Тусгай хяналтын дэд хорооны даргаар үргэлжлүүлэн ажиллуулах нь зүйтэй сонгуулъя гэсэн санал гаргасан. Аль ч талаас нь энэ дэд хороо бас зориуд хэлэх ёстой зүйл бол байнга бүрэлдэхүүнийг солиод байх шаардлагагүй болов уу гэж уламжлалаараа ойлгогдож ирсэн. Бас төрийн нууцтай холбоотой учраас аль болох тогтвортойхон шиг ажиллаж байх нь зүйтэй гэж ярьсан юм. 

Ингээд манай бүлгээс Мөнх-Очирыг эргээд ажиллуулъя гэсэн ийм саналтай байгаа. Дэмжиж өгөхийг хүсье гишүүдээс.

З.Энхболд: -Бүрэлдэхүүн бол ерөнхийдөө тогтвортой байдаг. Ерөнхийлөгчөөр сонгогддог учраас өөрчлөгдөөд байдаг. 

Н.Энхболд: -Ярьсан бид нар бас дотроо. Тэгээд дараа жил болбол.

З.Энхболд: -Дараа жил хэн нэг нь ерөнхийлөгчөөр. Дэд хорооны УИХ-ын тухай хуулийн 24.10-т байна. Дэд  хорооны ерөнхийлөгч нэг жил байх бөгөөд түүнийг улируулан сонгож болно. Тийм Байнгын хороотойгоо адилхан юм байна. Нэр дэвшигчээс асуулттай гишүүд байна уу? Нэр дэвшигч ирж яваа яах уу? Нэр дэвшүүлж байгаа хүнээс үү? Бүрэлдэхүүнээс нь үү? За бүрэлдэхүүнээс Оюун гишүүн асууя.

С.Оюун: -Мэдээж гүйцэтгэх ажил хариуцаж байгаа учраас нарийн ширийн агуулгыг нь асуугаад яахав. Тэгэхээр дэд хороо жилдээ ер нь хэдэн удаа хуралдсан бэ? Би бас тодорхой нэг асуудлыг анхаарлынхаа төвд байлгаач гэж  хүсэлт тавьж байсан Мөнх-Очир даргад. Тэр одоо урагшилж байгаа юм уу, урагшлахгүй байгаа юм уу мэдэхгүй байна. Тэгээд ер нь хуралддаг юм уу гэж асуух байна.

З.Энхболд: -…Сонгуулийн дараа болсон учраас Наранхүү гишүүн илүү мэдэх байх гэж бодож байна.

Х.Наранхүү: -Өнгөрсөн хугацаанд 3-4 удаа л хуралдсан. Одоо минийхээр бол 3 удаа л хуралдсан. Би байгаагүй байж бас магадгүй.

Р.Амаржаргал: -Оюун гишүүний асуугаад байгаа асуултын хувьд бол хэрвээ би талийгаачийн хэрэгтэй холбоотой асуудал асууж байна гэж ойлгоод байгаа шүү дээ. Тэр асуудлаар бас хуралдаж байсан. Тэр асуудлаар бас анхаарал хандуулж ямар ч байсан гэхдээ би бүрэлдэхүүнд нь ороогүй байхад л даа. Мөнх-Очир гишүүн бас холбогдох хүмүүсийг цуглуулаад хурал хийж байхыг нь би бас харсан.

З.Энхболд: -Танилцуулгатай холбогдуулж үг хэлэх гишүүн байна уу? Үг хэлэх хүн алга байна. Саналын томъёолол уншъя.

Тусгай хяналтын дэд хорооны даргаар УИХ-ын гишүүн Энэбишийн Мөнх-Очирыг сонгох тухай УИХ дахь МАХН-ын бүлгийн саналыг зөвшөөрч, Байнгын хорооны тогтоолыг дэмжье гэсэн томъёоллоор санал хураалгая. 12-12.

Тогтоолын төслийг би уншаад өгье. Байнгын хорооны тогтоол. Тусгай хяналтын дэд хорооны даргыг сонгох тухай Монгол Улсын Их Хурлын тухай хуулийн 24 дүгээр зүйлийн 24.9 дэх хэсэг УИХ-ын чуулганы хуралдааны дэгийн тухай хуулийн 15-ын 5 дахь заалт, санал хураалтын дүнг үндэслэн Аюулгүй байдал, гадаад бодлогын байнгын хорооноос Тогтоох нь  УИХ-ын гишүүн Энэбишийн Мөнх-Очирыг тусгай хяналтын дэд хорооны даргаар сонгосугай гэсэн ийм томъёолол байна. Хуулийг нь харах юм бол улируулан сонгосугай гэж хэлэх ёстой юм шиг байна тийм үү. Нэг үг нэмчих үү тэгвэл. Хойшид нөгөө тоо гарахгүй. Томилогдсоноосоо хойш жилийнхээ ойн дээр л тогтоол гараад байхад болох юм шиг байна. 

Тэгвэл дэд даргаар Дэд хорооны даргаар улируулан сонгосугай гэсэн редакциар батлах уу? 12-12.

Хоёрдугаар асуудлыг ажлын хэсгийн гишүүдэд тараагаагүй байгаа даргын зөвлөл дээр нэг юм ирсэн юм. Банк дампуураад байдаг. Тэгээд дампуурлын мэдээ юутай холбогдоод байна, гадаадаас ирсэн тэр аккертатив, санхүүгийн болох болохгүй операторуудаас болоод байна, Монгол банкнаас юм асуухаар олигтой мэдээлэл ирэхгүй одоо бараг жил, хагас жил болж байна гэж Дэмбэрэл дарга санал гаргаад, танай Байнгын хороо нэг ийм банкны дампуурал нь санхүүгийн аюулгүй байдалд яаж нөлөөлж байгаа талаар нэг дүгнэлт гаргаж өгөөч гэсэн юм. Тэгээд би ажлын хэсгийг Амаржаргал гишүүнээр ахлуулаад, Батсуурь гишүүнийг оруулаад, Энхболд гишүүнд ямар санал байна?

Н.Энхболд: -Бид нар ярьж байгаад манай Байнгын хороонд ажиллаж байгаа Наранхүү гишүүн, Хаянхярваа гишүүн хоёрыг ажлын хэсэгт оруулъя гэж ингэж бүлгийн хурал дээр тохирсон.

З.Энхболд: -Наранхүү, Хаянхярваа нарын бүрэлдэхүүнтэй ийм ажлын хэсэг гаргаад, Монгол банкны ажилтай танилцаад, тэгэхдээ Эдийн засгийн байнгын хорооны хийсэн шалгалт бол биднийх биш. Яг одоо санхүү, мөнгөтэй холбоотой. Энэ дампуурал ер нь цаашид яах шинжтэй юм бэ, дахиж юм хамрагдах юм уу, үгүй юу. Үнэхээр тэр Номаранг болон Иточугийн хэрэг явдал нь ямар хэмжээнд хохирол учруулсан юм бэ, хууль зүйн хувьд ямар юм бэ гэдэг энэ зүйлийг үзэх зорилготой. Тэгээд Байнгын хороонд мэдээлэх ийм үүрэгтэй. Шаардлагатай гэвэл чуулганд мэдээлэхээр ажлын хэсэг удирдамжаа, анхныхаа хурлыг хийгээд удирдамжаа гаргаад ирвэл батлаад явуулах ийм санал оруулж байна. Энэ санал дээр саналтай гишүүн байна уу?

Тэгвэл ажлын хэсгийг томилъё. Протоколоор яачих юм байна тиймээ. Протоколоор надад ирэх эрх нь 4-өөр.

Н.Энхболд: -Хэрэв хоёр, хоёр хүн гараад.

З.Энхболд: -Нэг их санал зөрөлдөх юм гарахгүй байх гэж бодож байгаа. Дүгнэлт гаргаад гарын үсэг зураад, танилцах тал руугаа. За тэгвэл тэмдэглэлээр ажлын хэсэг гарах юм байна. 

Өнөөдрийн хурал ингээд дууслаа. Ирсэн гишүүдэд баярлалаа. Мөнх-Очир гишүүн улиран сонгогдсон. Тусгай хяналтын дэд хорооны даргаар. Асуулттай гишүүд байсан.

Э.Мөнх-Очир: -Даргаа, уучлаарай, өглөө таны уулзсан солонгосуудтай байж байгаад оройтчихлоо шүү. Уучлаарай.

З.Энхболд: -Хурал дууслаа. Баярлалаа.

Хуралдаан 15 цаг 35 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч
Д.Энэбиш 

